




MINUTI


L-ERBATAX-IL PARLAMENT


KUMITAT PERMANENTI DWAR L‑AFFARIJIET BARRANIN U EWROPEJ


LAQGĦA NRU 23	


It-Tnejn, 29 ta’ Jannar 2024

Il‑Kumitat iltaqa’ fil‑Parlament, il-Belt Valletta, fil-5:48 p.m.

L‑Onor. Edward Zammit Lewis, President tal‑Kumitat Permanenti dwar l-Affarijiet Barranin u Ewropej, ippresieda.


PREŻENTI 

L-Onor. Beppe Fenech Adami, l-Onor. Bernice Bonello, l-Onor. Ian Borg, l-Onor. Amanda Spiteri Grech u l-Onor. Mario de Marco. 


TALBA

Il‑President tal‑Kumitat qal it‑talba.

MINUTI

Il-Minuti tal-Laqgħa Nru 22 li saret fis-17 ta’ Jannar, 2024 ġew ikkonfermati. 


FTEHIM BILATERALI BEJN MALTA U N-NATO

Għal din il-laqgħa kienu mistiedna l-Ambaxxatur Stephen Borg u l-Ambaxxatur Clint Tanti. Il-Ministru tal-Affarijiet Barranin u Ewropej u l-Kummerċ Ian Borg spjega kif il-Gvern Malti kellu l-intenzjoni li jerġa’ jġedded il-ftehim tal-Partnership for Peace. Spjega kif fuq livell tekniku l-ministeri rispettivi daħlu f’diskussjonijiet mas-segretarjat tan-NATO sabiex jiddiskutu l-progamm tal-PARP u sussegwentement l-ITTP fir-rigward tal-pajjiż partikolari. 

Min-naħa tiegħu l-Ambaxxatur Borg kompla jispjega kif kien hemm żewġ rounds ta’ diskussjonijiet mas-segretarjat tan-NATO fuq dan il-programm sabiex jiġi żgurat li dak li jsir ikun dejjem f’rispett tal-kostituzzjoni ta’ Malta. F’dan il-programm wieħed isib tliet objettivi strateġiċi u 18-il partnership goal.

L-Ambaxxatur Tanti spjega kif saru konsultazzjonijiet estensivi kemm mal-entitajiet pubbliċi Maltin relevanti biex jaraw liema huma dawk l-oqsma ta’ prijorità li kellhom jidħlu f’dan il-ftehim kif ukoll mal-esperti tan-NATO sabiex jintagħżlu setturi fejn in-NATO tista’ tgħin lil pajjiżna. It-targets li ġew magħżula huma targets realistiċi imma mhumiex targets fissi. Għaldaqstant il-pajjiż jista’ ibiddel, inaqqas jew iżid magħhom jekk iħoss il-ħtieġa. Il-klawsola tan-newtralità baqgħet tinżamm bħala prijorità assoluta għal pajjiżna matul il-proċess kollu tad-diskussjonijiet.

Il-Membri preżenti ressqu diversi mistoqsijiet fuq dan il-ftehim bilaterali.

Il-Ministru Borg informa lill-Kumitat li kien se jerġa’ jissottometti l-verżjoni finali ta’ dan il-ftehim għall-attenzjoni tal-Kumitat wara li jsiru l-emendi meħtieġa. 

Fl-aħħar nett kien hemm qbil unanimu mill-Membri preżenti fuq il-prinċipji ta’ dan il-ftehim bilaterali bejn Malta u n-NATO.  




Fis-6:39 p.m. il‑Kumitat aġġorna għal data li kellha tiġi komunikata aktar tard.





STEPHEN GRECH
SKRIVAN TAL-KUMITAT


KONFERMATI

